llocano

Si Leén Papa 4@ maicasaiigapul-16
quet tatl6 ti castoy a nagan.

Panglaglaguipan Iti Agnanayon. — Daguiti puro a naioar-oaras iti nalaoa
nga cadaclan daguiti tado nga agnagan de China quen océano Pacifico,
quet naalada ti naganda nga Filipinas, iti Ari sadi Espafia nga si Felipe
II, apaman & tinungpungan ida ni Hernando de Magallanes, idi damo ti
maicasangapul-16 quet inném & siglo, saanda laeng 4 naidaton a dagus
quen Apo Dios, iti pannacaitayag ti nasantoan unay &4 Cruz idiay met
laeng iguid ti baybay, em mabalin quetdi & conaen 4 iti dedi met laeng &
canitd, inaoatda ti poon a paggapuan ti religion catolica.

Manipud idi, iti nangnanggrona nga quinalicagiman daguiti
Romanos Pontifices, 4 nagtimtimpuyugan met daguiti naimbag 4
tarigagay da Carlos quinto quen Felipe segundo nga Ari sadi Espaiia, isu
ti pannangaonda cadaguiti iidiay 4 purpuro iti bareng-bereng a religion
a sursurttenda, quet aoisenda id4d nga umaoat ti pammati ni Jesucristo.
Iti naimbag 4 nagbanagan detoy iti babaén ti tulung ti Dios, quen iti
gaguet quen regta daguiti Religiosos ti nadumaduma nga Ordenes,
idinto 4 nalabés ti dua gasat a taoén, nadantinan ti panangpanpanunut
ni Sto. Papa & si Gregorio XIII 4 mangibangon ti meysa nga agturay
nga agayoan iti cayayanac a Iglesia, quet insungsungna ti Obispado
ti Manila. Daguidi naimbag a panangrugui ti nagtaudan ti simarund
4 iaadu daguiti cristianos. Yaman piman iti panaganamong daguiti
inoonaanmi cadaguiti Ari sadi Espafia, naicét ti quinaadipen, naidalan
daguiti umili iti pannacaammo 4 maitutup cadaguiti tao, iti panangisuro
amin ti maipangguép 4 paguimbagan ti carartia quen bagui; nabangon ti
nadaeg a simsimbaan, naaduan ti bilang daguiti pagobispoan, tapno iti

quetdi ti dadduma iti sursuro quet iti ayat quen dungo ti religion.
Babaén ti panangaclon daguiti Ari sadi Espafia, quen pannaripatoda
iti cocua ti religion, cas intaléc daguiti Romanos Pontifices, naioras 4
nagtaguinayon ditoy Filipinas ti Santo & pammati ni Jesucristo. Ngem
4 cas pannacabalbalio maipoon iti gubat di umona nga casasaad daguiti
ili, casta met 4 nabalioan ti casasaad ti Iglesia; gaput iti panagsardéng
ti panagturdy idiay daguiti Ari sadi Espafia simardéng met dedi a
pannaripato iti Iglesia daguiti naisao nga Ari; gapuna nga naipulang iti
Iglesia ti naoayaoaya nga panangda quet naipulang met amin a rebbeng
iti tumunggal meysa. Quet tapno di ist ti pagcapuyan daguiti filipinos nga
agtaguinayon iti naimbag & panangoa, dagus laeng & naintutd 4 siaaluad
unay no ania ti naimbag 4 mainomoé nga aramiden iti bar6 4 casasaad
daguiti ili. Isut nagbaonanmi sadi Filipinas ti nadayao unay 4 cabsatmi 4
si Placido Luis Chapelle Arzobispo ti Nueva Orleans & pannacabaguimi,
tapno imatanganna amin, quet idintd & malpasna nga iqueddéng ti di
mabalin 4 tungtung cbaen iammona amin cadacami. Tinungpéalna nga
cas tarigagdyanmi ti casdi & naitaléc quencuana; gapuna nga maicari
unay daydayaoen. Calpasan detoy, quet iti naimbag 4 pannacaypaayna,
napantnut ti Gobierno sadi America ti maquitulag cadacami ti
pannacaiocas amin 4 maipangguép iti religion cadaguiti purpuro a
Filipinas, isu 4 nagbaonanna daguiti natudingan 4 tao 4 panacabaguina.
Siaayatcam la unay 4 quimanonong ti casdi 4 panagtulag, quet gaput iti
tudio quen parbéng daguidi naquinbibiang ti naisa6 4 tulag, nalaca nga
nagbanag amin 4 naisipmi nga aramiden dita, quet mapatuloyto iti babaén
ti panangimatang ti binaonmi 4 pannacabaguimi.

Ipaladagmi & isaoang iti detoy & Constitucion Apostolica daguiti
queddeng & idinté nalpasmi 4 naammoan daguiti panagpagartup daguiti
dadduma nga Cardenales ti Sta. Iglesia Romana ti guimong nga agnagan
De negocios extraordinarios, quet idintd met a pinalutpitmi ida nga
naimbag, conami & mainomd piman a paguimbagan ti Iglesia daguiti
purpuro a Filipinas, quet namnamaenmi nga amin & inbilinmi iti dacquél
4 pannacabalinmi 4 ibilin, masungpitto 4 matungpal 4 di sumama iti
badang daguiti agturay.

I
Baro A Pagbeddengan Daguiti Pagobispoan.

Iti umona ngarud 4 napanunutmi, isu ti panangiada daguiti naobispoan
a turayan (Dibcesis). Idi binangon ni Gregorio XIII ti pagobispoan ti
Manila, 4 cas sinaomi ti damo, agsipud iti naruay 4 tao nga agcriscristiano,
quet maipoon met cadaguiti aggapll sadi Europa, ni Clemente VIII
naisipna nga ninayonan daguiti Obispos nga agayoan cadacuada, quet
daytoy nanggaptianna nga nangituding nga Arzobispado ti Iglesia tii
Manila, quet inqueddéngna nga iturayan detoy daguit cabangbangon 4
Obispado ti Cebu, Caceres quen Nueva Segovia. Iti taoen & sangaribu,
0ald gastt, iném 4 pul-16 quet lima, nainayon cadaguitoy ti Obispado ti
Jaro.

Nupay no casta, maipoon iti calaoa daguitoy 4 pagobispoan, iti
caadayo daguiti il-ili, quet iti sulit daguiti daldalan, matipedda quet
apagapaman 4 mabaddécda amin id4d no di iti dacquél unay & rigat.
Maiparbéng ngarud, agsipud iti pannacasapulna, nga quissayanmi ti
beddeng daguiti daan & pagobispoan iti panagbangonmi ti sabali nga baro.
Iti casta isungsungmi ti upat pay a diocesis (pagobispoan) a isuda Lipa,
Tuguegarao, Capis quen Zamboanga nga mainayon cadaguiti cadaanan,
a isuda ti Arzobispado ti Manila, quen daguiti pagobispoan ti Cebu,
Caceres, Nueva Segovia quen Jaro, nga agtaguinayon-danto met laeng;
quet amin daguidiay a cas met cadaguitoy, umannugutdanto a situtuluc
iti Metropolitano, a isu ti Arzobispado ti Manila. Isunésﬁnémi pay met
cadaguiti purpuro a Marianas, ti maysa nga pagturayan a managananto
Prefectura Apostolica, a dinto bumibiang quencua ti sabili nga agturay,
no saan a dacami quet daguiti sunsunomi.

IIL.
Iti Maipangguep Ti Arzobispado Quen

Daguiti Iturayanna Nga Pagobispoan.

Ti Arzobispo ti Manila icutanto a isisu ti galad a Metropolitano, quet
daguitinto dadduma nga aglac-am cadaguiti daan quen cabanbangon

APPENDIX: [LOCANO 239



a pagobispoan, rebbengdanto ti tumuluc quencuana iti aquem quen
nagan a sufraganeos. Ti maipangguep ti panacabalin quen annongen
ti Metropolitano, maipalaoag cadaguiti leyes eclesiastica a rebbeng
a pagannugutan a madama. Iti tarigagayami a matungpal daguitoy a di
agecurang, isu ti panggapuanmi met a tarigagayan ti panagsingpongalan da
Metropolitano quen daguiti sufraganeosna, quet di maucas ti uray caano
man daguiti siglut ti panagayat quen caridad, quet dumegdeg a dumegdeg
iti inaldao, quet lumagda nga lumagda iti naimbag a panagtulungtulungda
iti panagisaoansaoanda amin daguiti pagpagarupda. Ti pannacaal-lot
daguiti naquem pataudenna quet pagtalinaedenna ti immaduan a imbag.

II1.
Iti Maipangguep Ti Guimong Daguiti Canonigos
Ti Iglesia Metropolitana Sadi Manila, Quet Iti Met
Dadduma Nga Iglesia Nga Iturayan Detoy.

Tapno madaydayao quet matan-ocan a cas mainomo ti Iglesia
Metropolitana, carbenganna nga maited quencuana ti maisa nga guimong
ti Canonigos, quet no adinto ti pagsapulan a pangalaan ti sueldo a ited idi
cadaguiti Candnigos ti gobierno espanol, ninto Sr. Delegado Apostdlico
ti aqu1nb1b1ang a mangeddeng Quet no agsipud ta nanomo ti sanicua
ti Iglesia saan a macaanay a pannaraon ti bllang daguiti Canonlgos nga
adda idi, macsayanda; ngem saan a macurangan ti bilangda nga sangapul-
lo, agraman daguiti managanan dignidades. Ninto Arzobispo ti adda
pannacabalinna nga aguibunung cadaguitoy nga aquem quen canongias,
quet uray no ania man a taquem a adda iti Iglesia Metropolitana;
malacsid daguiti cadaoyan a ibunung ti Sta. Sede (Sto. Papa) agsipud iti
sapasap a lingteg; malacsid met daguiti managanan de patronato, quet
malacsid pay met daguiti masapul ti paquiabanabacan tapno maipalgag a
maiparangaran ti pannacaamo a masapul a icutan daguiti agcalicagum a
aglac-am cadaguitoy a taquem. Casta met a cayatmi unay a maisungsung
cadaguiti dadduma nga Catedrales ti guimong ti Canonigos, quet enggana
ti di mabanag detoy, pilien daguiti Obispos a paguintuudanda, ti dadduma
nga sacerdote a sumalsalioada iti quinasingpuet quet adda ruamda nga
aguioacas amin a maitalec cadacuada; quet daguitoy maalanto cadaguiti

sacrdotes [sic] regulares quen seculares, a cas cadaoyan a aramiden
cadaguiti pagobispoan nga aoan pay guimong ti Canonigos. Quet tapno
marambacan a cas maiparbeng cadaguiti catedrales nga aoan cabildoda,
daguiti nasantoan a fiesta, tumulunto quen Sr. Obispo daguiti naisao
a sacerdotes a paguintuudan. Quet no adda nalingteg a pacatipdanda,
maisaupdanto cadaguiti dadduma nga sacerdotes regulares quen
seculares a itudingto ni Apo Obispo.

IV.
Maipangguep Cadaguiti Diocesis Sufraganeas
No Maaoananda Iti Obispo.

No maulila iti Obispona ti maysa nga pagobispoan a aoan ti guimong
ti Canonigos, tinto Arzobispo ti Manila ti mangayoan quencuana, quet
no cas no aoan ti Arzobispo ti Manila, biangto ti asasideg a Obispo ti
aguimaton quencuana, ngem quetdi, utangna nga ituding a dagus ti
Vicario, quet enggana saan a matudingan toy, ti Vicario General ti Obispo
a natay ti agayoan ti pagobispoan.

V.
Maipangguep Cadaguiti Sacerdotes Seculares.

Agsipud ta napadasan unay nga adu ti pagservian uray adino daguiti
patpatneng a sacerdote, ganetgueten daguiti Obispos ti iaadu ti bilang
daguiti sacerdote a ifilipinas, ngem quetdi, umonada nga quitaen a
naimbag no siasino cadacuada ti adda singpet quen pannacaammo a
masapul tapno maited cadacuada ti annongen daguiti sacerdotes.

Quet daguitinto matuudan quen mapadasan a maidumduma,
masaadandanto cadaguiti natantan-oc a aquem. Daytoy quet ti
cayatmi unay a matandaananda, ta saanda nga maaois a masulisug ti
pagayatan ti meysa quen meysa. Ta abusmanpay maiparit iti sapasap a
lmgteg, a bumlblang cadaguiti nallubungan ti agservi quen Apo Dios,
sumangcanggrona a pagarupenmi a masapul a matungpal detoy cadagum
purpuro a Filipinas ita, agsipud cadaguiti mapaspasamac. Quet idinto nga
iti panagtimtimpuyug daguiti naquem ti pagtaudan ti nanggrona nga bileg

a pacabanagan ti ania man a dacquel quet naimbag a pangguep, deta nga
panagtimpuntimpuyog ti agaoaanda nga madegdegan a paguimbagan ti
religion amin daguiti sacerdotes, nga aoan quet ti malacsid, no secularesda
oenno regulares. Maipaay unay nga agpayso a daguiti camcameng ti
cacaisuna nga bagui, a ni Jesucristo ti olona, saanda nga agapanapal;
ngem agcacanaquemda quetdi iti panagayanayat iti incacabsatan a ayat.
Quet tapno matulunéan detoy a panagayanayat, quet di met rumsat ti
pannacatungpal amin a queddeng ti Iglesia, laglaguipen daguiti Obispos
a mainomo iti daytoy, ti panagtitiponda tunggal adda pacasapulan, tapno
palaoaguen ti tumunggal meysa ti isisipenna nga paguimbagan ti Iglesia.
No detoy ti tungpalenda, nalacadanto a cumalcalaisa iti naquem quen
aramid.

Quet tapno di cumapuy cadaguiti sacerdotes toy naimbag a ayat no
rimayrayen, quet maioanan a madegdegan daguiti virtudes a maicanada
iti quinasacerdote, maitutup unay a maaramid daguiti ejercicios
espirituales. Taripatoen ngarud daguiti Obispos, nga amin a naayab
nga agservi quen Apo Dios, pumacnida uray la maminsan tunggal
tal-lo a taoen, nga agpanpanunut cadaguiti agnanayon a pudno, quet
madalusanda iti ania man a mureng a nailubungan, quet balioanda nga
pabaroen ti espiritu eclesiastico. Maagaoaanto met a matengel iti isu amin
a bileg ti pannacasursuroda nga naimbag amin ti masapul ti sacerdote,
quet sansanenda nga oatoaten tapno saanda nga macalipat, ta cadaguiti
bibig daguiti sacerdote ti nagpunipunan ti naimbag a pannacaammo,
tapno iparangngaranda cadaguiti cristiano, quet iti ngioatda ti
pagsursuruan daguitoy ti calingtegan. (Malachi II, 7) Quet agpayso nga
aoan sabali 4 casayatan 4 pagturungan itoy 4 pangguép, cas iti masansan
a panagtitiponda nga agulit-ulit, iti maipapan iti moral, quen panangoa
ti Iglesia. Quet no agsipud iti sulit ti daldalan, oenno bassit ti bilang
daguiti sacerdote, oenno uray no ania man 4 panggapuan saanda nga
macatiptipon, naimbag unay a daguiti saanda nga macaarac, sumbatanda
iti sinurat iti isu amin a masaludsud cadacuada, quet ipaoitdanto iti Sr.
Obispo.

VI.
Daguiti Seminarios.

No casano ti pammateg ti Sta. Iglesia cadaguiti seminarios a pagadalan
daguiti ubing nga agcalicagum ti agpadi, mabalin a imatangan a
naimbag iti queddeng ti Concilio Tridentino a nagtaudanda. Masapul
la unay ngarud a daguiti Obispos agregta quen aggaguetda iti isu amin
a cabaclanda, iti pannacaadda iti pagobispoanda ti maysa nga balay a
pagsercan, sipud ti quinaubingda, daguiti mayat a agservi iti Iglesia,
tapno masursuruanda iti isu amin a rebbengda nga ammoen.

Ngem naimbag no maysa nga balay ti paguianan daguiti manggapu
nga agadal, quet sabali met ti paguianan daguiti agadal ti filosofia
quen Teologia. Quet daguitinto mayat nga agpadi, agtalinaeddanto
laeng cadaguiti balay a pagadalan engana saanda nga maala ti umona
nga orden ti quinasacerdote, no maicarida nga aoaten, quet saanto a
maipalubus nga agsublida cadaguiti familiasda, no aoan ti dacquel quen
nalingtég a pambérda. Italec ni Sr. Obispo ti panagayoan iti seminario
iti maimatanganna nga adda pacaicarianna, no sacerdote secular no
regular, a salioananna daguiti dadduma iti panunut, quen padas ti
panagturay, quen iti nasingpuet a panagbiag. No maipangguep iti ornos ti
panagadal cadaguiti seminarios, naul-ulit a inpalaoag a inbilbilinmi quen
daguiti inoonaanmi. Quet cadaguiti pagobispoan a aoan seminarioda,
agpamuspusanto ni Sr. Obispo a daguiti mayat a agadal iti pagobispoanna,
masursuruanda cadaguiti seminario a caasidgan. Pulos a saanto a ipalubus
daguiti Obispo a sumbrec cadaguiti seminario no di laeng daguiti bumaro
tao a mangted ti inanama nga maidatondanto nga agservi quen Apo
Dios. Daguitinto mayat a icutan ti aquen ti Gobierno, isaganaan ida (no
mabalin) ti sabali a pagnaedan a pagadalan, a managananto Convictorios,
oenno naobispoan a Colegios. Camaudiananna, masapul a italec unay
cadaguiti Obispos, cas iti ibilin ni Apostol, a saanda nga nalaca nga
mangorden iti uray siasino, ngem suquimatenda quetdi a suqulsuquen a
naimbag, daguiti adda pannacaammo quen singpuetda nga mainomo a
panggapuandanto nga mangted dayao quen gongona iti Diocesis.

Quet uray pay daguiti rumrumuar iti seminario, saan a bulusan ida
nga maminpinsan; quet tapno saanda nga agoalang-oalang, quet saanda

nga lioayan ti adal cadaguiti Ciencias sagradas, maitutup unay ti
pannacapilitdanto a maiexamen iti Dogma quen Moral, saclang daguiti
agcacasirib quen manaquem a tao. Quet daytoy maaramidto maminsan
iti macataoen uray laeng bayat ti lima nga taoen a sumaruno iti
panangaoatda ti quinasacerdote. Quet antangay maluctanto ditoy Roma
ti meysa nga pagadalan daguiti bumaro tao a ifilipinas nga agtarigagay
nga adalen daguiti nangato a sursuro, yamanenminto unay, no daguiti
Obispos agbaondanto ditoy ti napili a ubing nga antono malpasda nga
masursuruan itiisu amin a maipangguep iti religion, ditoy a pagtalinaedan
ti pudno, ipaaoatda iti pacaipaayan cadaguiti cailianda. Detoy Santa Sede
iti biangna agaoannanto iti isu amin a cabaelanna nga itan-oc daguiti
sacerdotes seculares iti danunen daguiti casiriban quet iti casungdoan iti
quinasacerdocio, tapno mabalindanto a isaup daguiti regulares cadaguiti
aquem a naobispoan, tono carbenganna.

VII.
Maipangguep Ti Nacristianoan A Pannacaiosoro Daguiti
Ubing Quet Iti Universidad Ti Adadal Sadi Manila.

Saan laeng daguiti seminarios ti ganetguetan a ta ripatoen daguiti
Obispos, ta uray pay daguiti ubing a saanda nga pangguepen ti agpadi, a
sumsumbrec cadaguiti sabali nga escuela, maitalecda iti panangayoanda.
Annong piman daguiti Obispos ti agcumit iti saan nga agcurang ti
panagsursuro ti religion, daguiti ubing a sumbrec cadaguiti escuela;
quet tapno magun-ud toy, quitaen daguiti Obispos, quet ipamuspusanda
ti pannacaicabil ti maestro a maitutup iti casta nga naidaclan a aquem,
quet daguiti libro a pagsursuruan daguiti ubing, aoanto ti naquil-lo,
quet uray no ania man a daques a isursuroda. Yantangay agsasaocami ti
maipangguep cadaguiti escuela, dicam cayat a baybayan a di mangtéd iti
maicari a pagdayao, ti inguet dacquel a Liceo Manilano a insungsung
daguiti Religiosos dominicos, babaen ti palubus ni Inocencio X. Quet
agsipud ta agnanayon a similnag iti dalus ti sursurona, quen iti quinasirib
daguiti Doctores na; quet saan a bassit ti pinarnuayna nga gongona,
saanmi laeng a tarigagayan a daguiti Obispos quitaenda nga sidudungo,
ngem aoatenmi pay quetdi iti panangaclonmi, quen iti met panangaclon

daguiti sunsunomi. Iti casta ngarud, lagdaenmi unay amin daguiti
gundaoay quen pacadayaoan a impaéy quencuana daguiti Romanos
Pontifices da Inocencio X. quen XI., quen Clemente XIIL.; isagutmi pay
quencuana ti galad a Universidad Pontificia, quet cayatmi nga amin
daguiti grados academicos a maitedto dita, agcacapategda cadaguiti
maited cadaguiti dadduma nga Universidades Pontificias.

VIIIL.
Maipangguep Cadaguiti Regulares.

Iti panangpalpalio toy Santa Sede Apostolica ti baro a casasaad ti
Filipinas, gapu iti madama nga agturturay dita, isut nacapanunutanna ti
mangted ti mainomo a panurutan a macapaglaca cadaguiti religiosos (no
naquemda la quetdi) ti pannacabalinda nga agsubli iti casdi a panagbiag
a casigud iti ordenda, nga incarida ti baguida nga agservi iti Dios quen
iti Sta. Iglesia; quet aoan ti pangguependa nga sabali, no di laeng iti
irarangay daguiti naimbag a cadaoyan ti il-ili quet madegdegan met
ti natalna nga icacanonong ti Iglesia quen ti Estado iti panangoada nga
dua. Ttalecmi unay ngarud amin cadaguiti Religiosos a sungdoanda nga
tungpalen daguiti annong ti quinareligiosoda; quet saanda nga ited iti uray
siasino ti daques a pagulidanan cadaguiti di maitutup a panagcocuada.
(2 Corint. VI. 3). Ibilinmi a matungpal a di sumama ti maipangguep iti
clausura; gapuna nga cayatmi nga amin daguiti religiosos mairamanda
iti inqueddeng ti guimoug daguiti Obispos quen Regulares idi XX ti Julio
ti taoen a 1731, quet linagdaan ti inoonaanmi a si Clemente XII idi 26 ti
Agosto, di met laeng a taoen, iti suratna nga Apostolica nga mangrugui
Nuper pro parte. Ti panurutan quen pagpatinggaan ti c/ausura nailanadda
iti sabali a queddeng a inted ti santo a Guimong de Propaganda fide idi
24 ti Agosto ti taoen 1780, a pinasingquedan ni Pio VI. Meysa pay, amin
daguiti Religiosos a aguian dita Filipinas, pangronaenda nga laglaguipen
ti agdaydayao quen gumao-gaoay cadaguiti intuding ti Espiritu Santo
nga agayoan iti Iglesia ni Apo Dios (Act. XX. 28); ti pannaquicaisada
cadaguiti sacerdotes seculares iti nairut unay a siglut ti panaganamong-
namong quen panagayan—ayét, aoan ti adda nga sabali iti pusoda no di ti
panangipaayda iti isu amin a cabaelanda iti annong ti quinasacerdoteda,

nga pagulidanan amin daguiti cristiano, quet agcacanaquemda iti
meymeysa nga calicagum.

Quet tapno maicat amin ti ania man a pagtaudan ti panagsusinsusic,
cayatmi a matungpal met sadi Filipinas iti masacbayan a tiempo ti
Constitucion “Firmandis” a inted ni Benedicto XIV idi 6 [sic] ti
Noviembre 1744; quet casta met 4 cayatmi a matugpal ti Constitucion
“Romanos Pontifices” a isut nangeddenganmi idi 8 ti bulan ti Mayo ti
taoen a 1881 ti dadduma nga nagsususican daguiti Obispos cadaguiti
Misioneros sadi Inglaterra quen Escocia.

IX.
Maipangguep Cadaguiti Pagcuraan.

No anianto a pagcuraan ti maitalec cadaguiti Papadi a Religiosos,
iqueddengto daguiti Obispos iti babaen ti panaganamongda iti agturay
cadaguidiay, quet no cas no panggapuandanto detoy nga agsupiansupiat
quet di umanamong, ninto Delegado Apostolico ti mangeddeng ti
calinteganna.

X.
Maipangguep Cadaguiti Misiones.

Cadaguiti pamuspusan ti Sta. Iglesia tapno di cumapuy ti Sto. 4
pammati quet matengel a nalaing amin a maipaay a pannacaisalacan ti
cararua, masapul a inayon, agsipud iti pannacaipaayna, daguiti ejercicios
espirituales a managanan Misiones. Nalaing unay ngarud no iti tunggal
Provincia, mabangon ti meysa nga balay a mabalin a paguianan ti oalo
a religiosos, cumurang oeno sumuruc, nga aoan sabali nga annongda no
di laeng ti panangsursurda iti masansan cadaguiti ciudades quen ili-ili,
tapno icascasabada daguiti pudno ti Sta. nga religion. Ta no mainomo
nga agpayso daytoy amin cadaguiti cristianos, sumangcangrona unay a
masapul cadaguiti di pay nalucatan ti matada iti silao ti Sto. Evangelio.
Amoen ngarud daguiti Obispos quen Sacerdotes, a rebbengda unay nga
agaoaan ti panangipaaoatda ti pammati cadaguiti dida pay ammo ti Dios,
quet balinbalinenda nga pinacadiosda daguiti ur-uray a parsua. Ti casta,

mabangonto iti paguiananda ti balay a pagnaedan daguiti sacerdotes nga
agcascasaba. Quet di laeng iti panangaoisda iti religion cristiana cadaguiti
saan pay a maammo iti Dios, no diquet iti panangisuroda cadaguiti
ububbing ti caracarenda. Daguitoy a pagnaedan daguiti religiosos,
mainomo a mabangon iti catutupan a /ugar nga antono madadunan ti
carbengan a fiempo mabalinto a ituding a Prefecturas oenno Vicariatos
Apostolicos. Ngem tapno saan nga agcurang idiay cadaguiti Misioneros
ti masapul a panaraon ti baguida, quen pannacaisacnap ti Sta. nga
pammati, tarigagayanmi a mabangon ti guimong ti lal-laqui quen
babbay a cumitandanto ti panangaoatda cadaguiti limus a itedto daguiti
mayat a mangted, quet iaoatdanto iti Obispo amin 4 maornongda, nga
maibunungto cadaguiti Misionero a cas carbenganna, quet daytoy
masapul a maaramid a dinto quet maanano ti naisungsung a guimong sadi
Lionen, a managanan de la Propagacion de la fe.

XL
Maipangguep Ti Queddeng Quen Panangoa Ti Sta. Iglesia.

Aoan ti cabilgan a pammalagda ti pateg daguiti sacerdotes cadaguiti
iturayanda, nga cas iti panangoat-oatda iti aramid ti isursuroda iti
sao; ta agsipud ti pannacaitan-ocda amin cadaguiti nailubungan, a
cas cona ti Concilio Tridentino, isuda ti taliaoen daguiti dadduma nga
pagsarminganda, quet isuda met ti pagalaanda ti tuladenda. Gapuna nga
masapul a daguiti sacerdotes ornosenda ti panagbiagda quen panangoada
iti casta unay ta dinto maquita cadacuada ti uray ania nga di natacneng,
naparbeng, quet napno ti singpuet, iti panagcaoes, panaggunay,
panagsao, quen amin pay met cadaguiti dadduma nga aramidda, quet
lisianda uray pay daguiti bassit a biddut, a no bassit cadaguiti dadduma
nga tao, maibilang a dacquel no isudd ti aquingapu; quet iti casta,
madaydayaodanto iti isu amin a panagcocuada. Quet tapno agsubli a
malagdaan ti panangoa daguiti sacerdotes, quet masungput a matungpal
toy a Constitucionmi, baonenmi dita Filipinas ni nadayao unay a cabsatmi
a si Juan Bautista Guidi, Arzobispo Stauropolitano, a cas Delegado
Apostolico a pannacabaguimi idiay. Gapuna nga intedmi quencuana
amin a mainomo a pannacabalin quet inpatalguedmi pay a iaogna ti

pannacaaramid ti maysa nga Sinodo Provincial (guimong daguiti rebbeng
a umarac iti castoy a pagguimongan,) apamanto a mabalin.

XIIL.
Maipangguep Ti Panagcapcappia Daguiti Naquem, Quen
Iti Dayao A Rebbeng A Ited Cadaguiti Agturay.

Agcurang ita ti panangipangegmi ti timecmi iti naamaan nga ayat
amin cadaguiti ifilipinas, quet iti isu amin a cabaelanmi, bagbagaanmi
ida tapno cumal-laysada iti naimbag a panagcanaquem, ta casta ti
pannangipaannong cadatayo ti annong ti quinacristiano, gapu ta
napatpateg iti pannaquicabsat quen Jesucristo, ngem iti pannaquicabsat
nga agtaud iti dara; antangay ti pannaquicabsat iti dara, aoan sabali a
pataudenna no di laeng iti ingas ti bagui, ngem ti pannaquicabsat quen
Jesucristo, pataudenna ti ingas ti bagui quen cararua, cas ti sao ti Sta.
nga surat iti panagconana; nga amin daguiti cristiano agcacapuso quen
agcacanaquenda idi. (Act. IV. 32 S. Maxim. int. Serm. S. Augustini C.)

Sapulen met detoy ti paguimbagan ti religion, a isu ti umona nga
puon a nagubbugan daguiti singpuet a namasayaat idi ugma cadaguiti
cristiano a ifilipinas. Camaudiananna sapulen toy ti napaypayso nga ayat
ti daga a nacayanacan datao, nga aoan sabali a gongonana cadaguiti
nabatad a colcol, no di adu unay a pagdacsan quen pacarigatan datao.
Pagraemanda nga gaogaoayen daguiti agturay a cas ibilin ni S. Pablo iti
panagconana: ta amin a pannacabalin aggapu quen Apo Dios (ad Rom. c.
XIIL 2.)

Quet nupay no adayoda cadacami gapu cadaguiti nalaoa nga taao,
ammoenda nga addada iti babaen ti panangaclon ti Sede Apostolica nga
aracupenna ida iti naiduma nga dungo, quet uray no caano man dinanto
baybay-an a cumita ti maipaaiy cadacuada. Pagtungpalanna, ibilinmi ngra
uray anton caano saan a pilaoen dagultoy sursuratmi, oenno conaen nga
adda naicat oennd naynayon, oenno agcurang ti panguepenmi, oenno
sabali a biddut; quet agnanayondanto laeng a nalagda; agbanagdanto
iti isu amin a pagturunganda, quet matungpaldanto a masungput a di
sumama, a dinto quet matiped toy cadaguiti queddeng a sapasap quen

saan a sapasap a naggapu iti Sede Apostolica, oenno daguiti inted daguiti
Concilio, uray no Sinodales, no Provinciales oenno Universales, a cas
met sain a matiped cadaguiti pannacabalin oenno gundaoay daguiti
daan a pagobispoan ti Filipinas, no daguiti Misiones a nabangon oenno
mabangonto, no ania man a Iglesia, no uray ania nga lugar a biang ti
Iglesia; uray no napalagdaan iti sapata, no pannangannugut ti Santa
Sede oenno sabali nga ania nga pagpasingquedan, quet uray no ania
man a sabsabali a maicari a laglaguipen. Quet ucasenmi isu amin a
saan a catutupan iti nalpasmi a inbilin. Iquedengmi nga aoanto bilegna,
quet aoanto met pacabanaganna ti ania man a mabalinto nga aramiden,
uray siasino a sumupiat iti detoy iti panangaramatna ti uray no ania
nga pannacabalin, ammona quet saan. Cayatmi, oen, a dagiti inadao
uray minolde caguitoy a sursurat, a finirmaan ti meysa nga escribano
quen meysa nga adda aquemna iti Iglesia, quet napalagdaan iti selloda,
rebbeng a papatien ida, nga cas papatien coma ti naquenmi no cas no
maiparang toy met laeng a surat. Saan ngarud a maipalubus iti siasino
a salungasingen, oenno supiaten a di quet umamac, toy a Constitucion
iti isu amin a nailanad quencuana, agsipud ta aggapu iti biang, bilin,
quen naquemmi. Quet no casno adda maitured nga agaramid ti casta,
ammoenna nga maalananto ti pungtut ti Dios, quen daguiti pay met santos
Apostolesna nga da S. Pedro quen S. Pablo. Naaramid sadi Roma &. idi
17 ti bulan ti Setiembre 1902, maicaduapullo quet lima ti panagpapami.

Pagsaadan ti deppel.

LUIS CARDENAL MACCHIL.
(Nagsinéquedén)

